
AKTA PERBADANAN INSURANS DEPOSIT MALAYSIA 2011 
 

PERATURAN-PERATURAN PERBADANAN INSURANS DEPOSIT MALAYSIA 
(ATURAN KEUTAMAAN BAGI PEMBAYARAN KATEGORI YANG BERLAINAN BAGI 
DEPOSIT ISLAM DALAM PENGGULUNGAN ANGGOTA PENERIMA DEPOSIT) 2022 

 
 

PADA menjalankan kuasa yang diberikan oleh subperenggan 134A(2)(a)(ii) dan              

perenggan 134B(a) dan 209(3)(e) Akta Perbadanan Insurans Deposit Malaysia 2011 

[Akta 720], Perbadanan, dengan kelulusan Menteri, membuat peraturan-peraturan  

yang berikut: 

 

Nama dan permulaan kuat kuasa 

1.  (1) Peraturan-peraturan ini bolehlah dinamakan Peraturan-Peraturan 

Perbadanan Insurans Deposit Malaysia (Aturan Keutamaan bagi Pembayaran 

Kategori yang Berlainan bagi Deposit Islam dalam Penggulungan Anggota 

Penerima Deposit) 2022. 

 

(2) Peraturan-Peraturan ini mula berkuat kuasa pada 1 Mac 2022.  

 

Aturan keutamaan bagi pembayaran kategori yang berlainan bagi deposit Islam 

2. Dalam penggulungan suatu anggota penerima deposit yang telah diluluskan 

di bawah Akta Perkhidmatan Kewangan 2013 [Akta 758] untuk menjalankan  

perniagaan perbankan Islam atau suatu anggota penerima deposit yang merupakan  

suatu bank Islam di dalam atau di luar Malaysia, aturan keutamaan bagi pembayaran 

deposit Islam adalah seperti yang berikut: 

 

(a) pertamanya, deposit Islam sebagaimana yang ditakrifkan dalam 

subseksyen 2(1) Akta Perkhidmatan Kewangan Islam 2013 [Akta 759];  

dan  

 

(b) keduanya, deposit Islam yang disifatkan di bawah seksyen 288  

Akta Perkhidmatan Kewangan Islam 2013 sebagai deposit Islam 

sebagaimana yang ditakrifkan dalam subseksyen 2(1)  

Akta Perkhidmatan Kewangan Islam 2013. 


